MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 12


L-Erbgħa, 16 ta’ Novembru, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.12 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. David Agius; l-Onor. Clayton Bartolo, Ministru għat-Turiżmu; l-Onor. Alex Muscat;  l-Onor. Rebekah Borg (sostituta tal-Onor. Graham Bencini); l-Onor. Naomi Cachia (sostituta tal-Onor. Glenn Bedingfield); u l-Onor. Omar Farrugia (sostitut tal-Onor. Andy Ellul, Segretarju Parlamentari għad-Djalogu Soċjali), kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa Nru 11, li saret fl-4 ta’ Ottubru 2022, kienu kkonfermati. 


INFORMAZZJONI LILL-KUMITAT

Iċ-Chairman informa lill-Kumitat li bħala membru fl-Eżekuttiv tal-Commonwealth Association of Public Accounts Committees (CAPAC) huwa kien għadu kif attenda l-Konferenza Annwali tas-Southern Africa Devlopment Community Organisation of Public Accounts Committees (SADCOPAC) fil-Botswana.

Huwa nforma wkoll lill-Kumitat li nhar it-Tnejn 28 ta’ Novembru fis-2.30 p.m. kienet se ssir laqgħa konġunta bejn il-Kumitat Permanenti dwar il-Kontijiet Pubbliċi, il-Kumitat Permanenti dwar l-Affarijiet Barranin u Ewropej, u l-Kumitat Permanenti dwar l-Affarijiet Ekonomiċi u Finanzjarji. Dettalji dwar din il-laqgħa kienu se jingħataw aktar ‘il quddiem.
 
Iċ-Chairman fakkar lill-Membri tal-Kumitat fl-email li kienet intbagħtitilhom mill-iskrivana tal-Kumitat fil-31 ta’ Ottubru li kienet tinkludi skeda ta’ laqgħat tal-Kumitat sal-aħħar tas-sena. 


KORRISPONDENZA

Email datata 10 ta’ Ottubru 2022, mibgħuta mill-Inġ. Ryan Fava, Chairman ta’ Enemalta plc,  b’risposta għal kjarifiċi u dokumenti mitluba mill-Kumitat fil-laqgħa preċedenti. (Dok. 26)

Email datata 1 ta’ Novembru 2022 mibgħuta miċ-Chairman tal-Kumitat, l-Onor. Darren Carabott, lill-iskrivana tal-Kumitat dwar telefonata li kienet saritlu minn Dr Michael Grech.  (Dok. 27) 

Ittra datata 2 ta’ Novembru mibgħuta mill-Awditur Ġenerali li tinkludi t-terms of reference fir-rigward tat-talba tal-Oppożizzjoni għal investigazzjoni dwar ix-xogħol deskritt bħala “Upgrade of Triq il-Labour, and part of Vjal Sir Paul Boffa, Vjal Sta Luċija and Triq Giuseppe Garibaldi (Phase 3) of the construction of a multi-level interchange at Nodes EA20a and EA21 on route 1, Marsa”. (Dok. 28)

Email datata 15 ta’ Novembru 2022 mibgħuta mill-Awditur Ġenerali b’invit għat-tnedija tal-ktieb State Audit in Times of Transition – Reflections on Change and Continuity, Challenge and Opportunity from Malta and Beyond. (Dok. 29)

Dwar il-korrispondenza mibgħuta minn Enemalta l-Kumitat qabel li tintalab kjarifika mingħand l-Inġinier Fava, Chairman ta’ Enemalta plc, sabiex huwa jinforma lill-Kumitat liema huma dawk il-persuni edotti tal-fatti msemmija fl-email li kienet mibgħuta lilu, sabiex l-istess Kumitat ikun jista’ jikkomunika magħhom.

KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma mill-4 ta’ Ottubru 2022 l-eżami ta’ dan ir-rapport.

Fis-2.26 p.m. is-Sur Raymond Fenech ġie msejjaħ jidħol fil-Kamra tal-Kumitat u kompla jagħti x-xhieda tiegħu bl-istess ġurament li kien ħa fil-laqgħa preċedenti.

Waqt ix-xhieda tiegħu iċ-Chairman ġibed l-attenzjoni li wara li fl-4 ta’ Ottubru, waqt laqgħa nformali, il-Kumitat kien eżamina l-minuti ppreżentati mix-xhud u minn Dr Michael Grech, kien ġie nnutat li:
 
· Kien hemm veri kopji ppreżentati li d-dokumenti ‘oriġinali’ tagħhom lanqas kienu ffirmati;
· Il-minuti ġew ippreżentati mingħajr l-annessi msemmija fl-istess minuti; 
· Kien hemm numru ta’ minuti ta’ laqgħat neqsin meta mqabbla mal-kopji ċċensurati li ġew ippreżentati fil-Leġiżlatura preċedenti;
· Il-partijiet fejn tissemma korrispondenza jew negozjati ma’ awtoritajiet jew mal-Gvern ġew iċċensurati; u
· Kien hemm minuti ta’ żewġ laqgħat differenti li saru fl-istess ġurnata, fl-istess ħin u fl-istess lok.
 
Għaldaqstant iċ-Chairman talab lis-Sur Raymond Fenech sabiex sa nhar l-Erbgħa 14 ta’ Diċembru 2022 f’nofsinhar jippreżenta lill-Kumitat kopja tal-minuti kollha mhux iċċensurati.
 
Iċ-Chairman qal ukoll li kien hemm item ripetut dwar “Pending items with Enemalta u GoM” u talab lis-Sur Raymond Fenech sabiex jinforma lill-Kumitat min kien/u l-contact person/s li s-soċjetajiet kienu tkellmu miegħu/magħhom.

Fit-3.24 p.m. is-Sur Fenech temm jagħti x-xhieda tiegħu.

L-eżami ta’ dan ir-rapport kien interrott u baqa’ aġġornat.

Fit-3.31 p.m. iċ-Chairman aġġorna l-Kumitat għal nhar it-Tlieta, 22 ta’ Novembru 2022, fis-2.00 p.m. fejn il-Kumitat kellu jibda jisma’ x-xhieda tal-Professur Edward Scicluna. 

